
dag og tid  fredag 21. DESEMBER 2007 19danmark

Anders Fogh Rasmussen er åt å verta den lengst sitjande statsministeren i nyare dansk historie. Men den sjølvutnemnde liberalisten står i spissen for eit knallhardt skatteregime. Foto: Scanpix

gong på einognitti år at det partiet ikkje kunne 
avgjera regjeringskabalen. Venstre og dei konser-
vative kunne ikkje seia nei til eit slikt høve. Det 
morosame er at regjeringspartia ikkje har vant 
seg til at dei har fleirtalet. Ja, dei har lagt om den 
økonomiske politikken og innvandringspolitik-
ken, men dei kunne ha nytta ut fleirtalet mykje 
meir både i kultur- og utdaningspolitikken. 

– Du seier at den økonomiske politikken er 
lagd om. Men om OECD får rett, kjem Danmark 
om få år, grunna nedsetjinga av dei svenske skat-
tane, til å verta det landet i verda som har høgst 
skattenivå?

– Jau, eg òg har sett den OECD-kurva. Men 
politikken er lagd om. Vi har ikkje hatt ein 
skatteauke på seks år. Mykje er liberalisert. I 
2001 var det store spørsmålet: Korleis skal Dan-
mark makta å handtera den høge arbeidsløysa? 
Så gjekk det tre år, og alle byrja å spørja: Kvar 
skal vi få arbeidarar frå? No er vi samde om å få 
inn langt fleire arbeidarar, men alle er samde 
om at dei må vera meir kompetente enn dei fyr-
ste vi tok imot. Og legg merke til dette: Også 
Dansk Folkeparti er med på at vi må få fleire 
innvandrarar.

– Harmoniserer du ikkje no? Om ein les Poli-
tiken, som vi båe kan vera samde om er ei god 
avis, så får ein lett inntrykk av at Danmark 
under Fogh Rasmussen er vondskapens impe-
rium?

– Ja, det er heilt rett. Men der har du det att, 
denne direkte tonen, at ting skal setjast på spis-
sen. Men vi er ikkje åleine om å ha det slik. Som 
dei seier i USA: «Why does the left hate Ame-
rica?» Det er ikkje til å koma utanom: I kultur
eliten, mellom universitetsfolk og forfattarar, er 
det ei djup forakt for folket og nasjonen, vi kan 
kalla det demofobi. Har de ikkje slikt i Noreg?

Her byrjar vi å diskutera slike som Thomas 
Hylland Eriksen og endar opp med å koma inn 
på skulen.

– Danske elevar gjer det mest like dårleg som 
norske i internasjonale kunnskapstestar, er det 
særleg borgarleg?

– Det er det eg freistar å peika på. Jamvel om 
vi har fått ei omleggjing av den økonomiske poli-
tikken, så har ikkje regjeringa teke eit oppgjer 
med den progressive pedagogikken. Her er vi 
framleis sosialdemokratar. Du ser det same i uni-
versitetssektoren, særleg innanfor humaniora. 
Alle trudde det skulle koma ei borgarleg omleg-
gjing av universitetspolitikken, at vi skulle fri-
gjerast, men det er berre meir og meir byråkra-
tisering. Regjeringa har gong etter gong gått inn 
breie forlik i Folketinget og fører nett den same 
universitetspolitikken som dei gjer i Noreg og i 
Sverige.

Kanon med kanon
Men i Danmark har dei i det minste fått ein 
nasjonal litterær kanon i skulen.

– Ja, og der er det ein røynleg skilnad. Etter 
ein langvarig kamp har vi no fått det til, mykje 
takk vere Dansk Folkeparti. Her er vi elles 
framme ved eit paradoks: Om det er noko parti 
i Danmark som står for det klassiske frie og 
humanistiske universitetet, så er det Dansk 
Folkeparti. Men nett av di det er Dansk Folke-
parti som talar mest om den akademiske fri
domen, så seier mange at dei ikkje kan stø ein 
slik politikk, seier Hauge, som er ferdig med 
kaffien. 

Vi får spørja Nordenfors att.
– Jamvel om dei fører ein steinhard innvan-

dringspolitikk, er ikkje Danmark eit klassisk 
borgarleg land?

– Nei, i økonomisk forstand er ikkje Danmark 
noko klassisk borgarleg land. Skattenivået har 
vore høgt lenge. På fleire felt er det høgre enn 
både i Sverige og i Noreg. På det økonomiske 
området er ikkje Dansk Folkeparti noko mørke-
blått parti. Fogh Rasmussen innsåg etter valet at 
folk er åt å verta trøytte av mykje av den stein-
harde tonen i innvandringsdebatten og difor har 
han freista å distansera seg litt frå Dansk Folke-
parti. Difor har Dansk Folkeparti no byrja å for-
handla med Socialdemokraterne om større over-
føringar til omsorgssektoren.  

Det var altså det mørkeblåe Danmark. Vel 
heimkomen ringjer eg leiaren for nyhendedivi-
sjonen i NRK, den tidlegare medlemen av Sosia-
listisk Ungdom Gro Holm.

– Under valkampen kunne vi høyra i NRK at 
Danmark var mørkeblått og at det var spaning 
før valet, jamvel om inga meiningsmåling synte 
fleirtal for venstresida?

– Vi peika på at regjeringa Fogh Rasmussen 
kvilde på Dansk Folkeparti. Og det er rett. At vi 
sa at det var spaning om korleis det ville gå, skal 
ein ikkje tolka i retning av eit eller anna politisk 
syn. Det er no eingong ein del av mediedrama-
turgien å halda oppe spaninga føre val, og val 
går ofte annleis enn meiningsmålingar syner. Eg 
meiner òg dei som kommenterte det danske 
valet, var rimeleg balanserte. Vi sa at det i Dan-
mark var nokså brei semje om innvandrings
politikken og at Socialdemokraterne låg til høgre 
for norsk Ap i innvandringspolitikken, seier 
Holm.

Ja, drama må vi ha.
På veg heim att frå Danmark var det ingen 

som tvinga på meg ein konjakk.
I neste nummer av Dag og Tid intervjuar vi 

Kristin Clemet om kvifor ho likar høgskatteregi-
met til Anders Fogh Rasmussen og eit land der 
folk lever kortare enn vi i Noreg.

Svein E. Andersen
Hjelp! Jeg er singel
Etter 30 års ekteskap blir fembarnspappaen plut-
selig singel og alenefar. Hans seksårige datter får 
en idé: Pappa må finne en ny kone til seg og 
mamma til henne!
Totalt uforberedt på igjen å lete etter en kvinne 
å dele livet med, det nye århundrets metoder 
og regler for sjekking, kastes Svein inn i en vir-
velvind av følelser.
I Hjelp! Jeg er singel deler han erfaringene fra dette 
prosjektet – både nedturene og oppturene – med en 
solid porsjon humor og drivende fortellerkunst. 
Kr. 198,- Innbundet

Eli Schiøtz
Offiser og krigsfange
Oberst Johannes Schiøtz 
var en av de rundt 1150 
offiserene som under 2. 
verdenskrig ble sendt 
til fangenskap i Polen. 
Hans dagbøker herfra var 
ukjente inntil de dukket 
opp på et loft i 2000, og 
presenteres her for første 
gang. Foruten å beskrive 
livet i fire fangeleire gir 
hans notater også et 

gripende innblikk i hvordan tenåringsdatter og hustru 
hadde det hjemme i Norge. Boken presenterer unike 
fotografier og tegninger fra fangelivet.
Vel hjemme i Norge i 1945 fikk offiserene blandet 

mottakelse - få fikk den oppreisningen de (kanskje) 
hadde fortjent. Offiserene snakket lite om de tunge 
årene, og etterkommerne har knapt visst om det de 
opplevde. Dette er en ukjent del av krigshistorien for 
de aller fleste..
Kr. 348,- Innbundet


